
Fakta om

Austrheim

I Austrheim finn du det 
vestlegaste punktet av 
fastlandsnoreg, Varde-
tangen, som ligg på 4o56´ 

43,182 Ø, 60o48´ 36, 614 
N.

Austrheim er den nordleg-
aste kommunen i Horda-
land. Kommunen består 
av 489 øyar, holmar og 
skjer, og ein bit fastland, 
og har om lag 2800 inn-
byggarar og eit areal på 
56 km2. 

Austrheim er eit øyrike 
med 433 km strand-
line; det meste av denne 
strandlina er tilgjengelig 
for alle, om du bur her, 
eller kjem på besøk med 

båt eller bil. Skjergarden 
er innbydande med hol-
mar, øyar, tronge sund og 
lune vikar. 

Like karakteristisk for 
Austrheim er det låge kul-
turlandskapet med lyn-
gheiene som frå viking-
tida prega kysten av Eu-
ropa frå Portugal i sør, til 
Noreg i nord. Høgaste 
punktet i kommunen er 
Litlåsfjellet, 109 m o h.

Austrheim er ein mod-
erne, godt utbygd indus-
trikommune. Mongstad 
området, som ligg både 
i Austrheim og Lindås 
kommunar, er eitt av dei 
største og mest varierte 
industriområda i landet 
med om lag 3000  arbe-
idsplassar. Statoil Mong-
stad raffineriet er største 
bedrifta i området.                                                                     

I Austrheim finn du og 
nokre av dei største og 
eldste steinalderbuplas-
sane i Noreg. Ved strau-
mane her ute har folk 
livnært seg av fangst og 
fiske i meir enn 9000 år 
(Strilesoga 1). Berre ved 
Fosenstraumen er det 
registrert 63 buplassar. 
Fosenstraumen er fram-
leis ein sikker fiskeplass.

                  
Bøker om 

Austrheim

Turar i Austrheim av Knut 
Langeland (2002). Ei reise 
mot velferd og velstand, 
100års-jubileumsbok for 
Austrheim kommune av 
Terje Ø. Dyrnes og Lillian 
Eltvik (2010)
Sjøfarten i Austrheim 
av Dag Bakka jr (2009).
Bygdebøkene for Austr-

heim av Arvid Skogseth 
(2000 – 2006). Det gode 
liv i Austrheim, bu, jobb, 
fritid. Brosjyre / 2007

Alle desse bøkene kan 
du kjøpe på Servicekon-
toret på kommunehuset, 
i bokhandelen på Mas-
trevik Torg, eller låne på 
biblioteket.

Reglar for 

friluftsliv

Allemannsretten er den 
retten alle har - uavhen-
gig av eigedomsforhold 
- til ferdsel, opphald og 
aktivitet i utmark. Utmark 
- det vil i praksis seie - det 
meste av strender, svab-
erg, vatn, myrar, hei, skog 
og fjell i Noreg. Du har og 
rett til å plukke bær, sopp 
og blomar.

I innmark kan du gå over 
åker og eng når dei er til-
frosne eller dekte av snø. 

Utmark er: alt som ikkje 
er innmark. 

Innmark er: Hus-/hytte-
tomt, gardsplass, hage, 
dyrka mark, kulturbeite 
og skogplantefelt. 

Allemannsretten er ned-
felt i Friluftslova av 1957.
Allemannsretten er eit 
gratis fellesgode. Retten 
er tufta på at du skal vise 
omsyn til grunneigarar og 
andre brukarar, og ha re-
spekt for naturen.

Ver merksam på: 
Bruk av eld i skogsmark 
er forbode 15. 4. til 15. 9.
Generell bandtvang for 
hund heile året. Jakt og 
fiske i ferskvatn inngår 

ikkje i allemannsretten 
(fiskekort). Hugs å late att 
led og grinder.

Langs kysten :
Pass på fartsgrensene.
Det er ikke lov å bruke kai 
eller brygge utan løyve frå 
eigaren. 

I sjøfuglreservata er det 
forbode å gå i land frå 15. 
4. til 15. 7. Sjå kart.
 
Motorferdsel:
Motorferdsel i utmark er i 
utgangspunktet forbode.
Eigar av privat veg kan 
forby køying og parkering 
langs vegen. 

Turløypa Hoplandsmarka 
Fosenstraumbrua - Kvernhusvå-
gen - Litlelindåsgarden. 
Merka og opparbeidd rundløype, på om-
lag 4 km. Løypa er knytt saman med ein 
skogsveg som kjem frå Hopland. Skogs-
vegen og rundløypa går i felles trasè 
sørover til Snekkevika. Du finn ei rekke 
gode fiskeplassar ved Fosenstraumen. 
Omtale av Hoplandskvernene, nord i 
løypa, og steinalderfunna i sør, finn du på 
baksida av kartet.

Turløypa i Øksnesmarka, Rebnor 
/ Årås / Øksnes.  
Merka rundløype på omlag 5,5 km. Turen 
går i lett og variert terreng , (godt skotøy 
eller støvlar, då ein del av stien går over 
myr). Ein passerer fleire småvatn under-
vegs der det finst aure. Mellom Øksnes 
og Rebnor går stien forbi ein rasteplass 
med gapahuk, bord og grillpanne. Mel-
lom Rebnor og Årås passerer ein Ham-
marsvatnet der ein kan få aure på over 
halvkiloen. Rett over dette vatnet ligg 
Hammarsnuten. Her er det utsikt til alle 
kantar og ein kan sjå langt på klåre dagar. 
Langs løypa finn ein fleire stader restar 
etter torvhus og merke i myra etter tor-
vtaking. Den siste grunneigaren tok torv 
fram til midten av 1980-talet.

Turløype til Vardetangen, Noregs 
vestlegaste fastlandspunkt  
Merka rundløype på omlag 5 km til Varde-
tangen og videre til badeplass ved Årvika 
med bor og toalett. Vegen går videre på 
sørvestsida av Fonnesvågen, forbi fiske-
vatn (fiskekort) og langs idyllisk bygdeveg 
attende til parkeringsplass ved Vardetan-
gen snøggbåtkai. Du kan og starte turen 
frå parkeringsplass ved molo i Nordre 
Fonnesvågen. På Torvneset i starten av 
turløypa, finn du ein husmannsplass med 
jordkjeller og ryddingsrøyser. Her er det 
plassert ut bord og benkar, og vegen inn 
i området har universell utforming.

Turløypa Utkilen rundt
Startar du ved grendehuset i Synnevå-
gen er dette ein tur på nesten 6 km. Frå 
Austrheimvegen tek stien av mot aust 
langs steingarden, gjennom utmark til 
utsiktspunkt mot Fonnesstraumen. Vi-
dare nordover gjennom skog og lyng til 
høgste punktet, Stølshaugen. Løypa er 
godt merka og går over jordet på Utkilen 
mot busstoppet før du vendar sørover 
igjen. Frå Austrheimvegen går turen på 
grusa veg langs sjøen med utsikt mot 
Mastrevik og Vikane.

Turløype Kystlandsbyen Breidvik 
- Seteneset. 
Løypa er merka og opparbeidd og startar 
ved Breidvik kystlandsby. Lengda tur - re-

tur, er omlag 5 km, og lett å gå. Deler av 
stien er lagt på berg nordover mot neset. 
Langs trasèen finn du merka avstikkarar 
til fine fiske- og badeplassar.  NB! Løypa 
går gjennom beiteområde.

Turløype på Søre Njøta. 
Rundløypa går frå parkeringsplass nær 
enden av bilvegen. Løypa går vidare 
sørover til Naustvika/Minnesvika. Dette 
er ein mykje nytta badeplass. Stien held 
fram vidare sørover forbi Alskovika mot 
Njøteneset med ein stor varde. Fylg 
høgdedraget tilbake,  nordover til kjer-
reveg mot Åvika. Løypa går så tvers over 
Naustneset og attende til utgangspunk-
tet.
	
Turløype Lerøyna rundt
Løypa startar litt før du kjem til kaien i 
Lærøyna. Du går gjennom eit spennande 
og variert kulturlandskap nordover motl 
utsiktspunkt der du har fritt utsyn mot 
Fedje og storhavet. Løypa snur så sørov-
er langs ei lang, grunn bukt. Her er det 
fint for leik og bading for born. Trassèen 
går gjennom kupert landskap, og endar 
ved kommunalveg, ikkje langt frå der 
ho startar. Fine rasteplassar langs løypa 
som er om lag 1,5 km. NB! Løypa går 
gjennom beiteområde.

Turløype på Krossøyna
Turen startar på parkeringsplassen, og 
går gardsvegen forbi bustadhusa og vi-
dare merka løype nordover. Utsiktspunkt 
på Storhaugen. Unikt naustmiljø, omtalt 
på neste side, er verdt eit besøk.

Turløype på Litlås
Denne løypa går rundt Litlåsfjellet, Aus-
trheim sitt høgaste punkt, (109 m o h). 
Løypa er under opparbeiding og merking. 
Her finst mellom anna krigsminnesmerke 
- tuftene etter hytte frå 1. verdskrigenkri-
gen, også litt brukt under 2. verdskrigen. 
Sjå ”Turar i Austrheim”.

Badeplassar
Årvika  God gangsti til badeplassen frå 
moloen på vestsida av Nordre Fonnes-
vågen. Plassen er tilrettelagt med bord 
og toalett. Muleg å ta seg fram med bar-
nevogn.

Øksnes  friluftsområde har turvegar og 
strand som er egna for rullestolbrukarar 
med hjelpar. Dette er eitt av Bergen og 
omland, BOF, sine friluftsområde. Park-
ering etter småbåtopplag og slipp. Følg 
bilveg vidare inn i området. Toalett og 
informasjonstavle ved parkering. Fast 
grill og bord og benk ved stranda. Fin 
teltplass på austsida av vika. Stupebrett 
med badestige på vestsida. Området 
er eit fint utgangspunkt for padling med 
kajakk i øyane nord for friluftsområdet. 
Bilveg heilt fram til badeplass.

Sauøy Sauesanden, ligg i rongeværom-
råde, og du kjem dit sjøvegen. Bade-
plassen har ei fin og langgrunn sand-
strand. Området er tilrettelagt med 
brygge og toalett.

